
Abstract. This article explores the origins of ancient theaters, their stages of development, and their role in human
civilization. It analyzes the distinctive features of ancient Greek, Roman, Indian, Chinese, and Japanese theaters,
highlighting their influence on modern theatrical art. Initially emerging from religious rituals and mythological
narratives, ancient theater later evolved into an artistic platform expressing human emotions, social life, and
philosophical ideas. The article also compares the stage architecture, acting techniques, and dramaturgical
foundations of ancient theaters with those of modern theater schools. As a result, it is scientifically substantiated
that the traditions of ancient theater laid the aesthetic, symbolic, and philosophical foundations of contemporary
theatrical art.

Keywords: ancient theater, tragedy, comedy, satire, theater architecture, actor.

Xamidova Ominaxon

2-kurs talabasi

Annotatsiya. Ushbu maqolada qadimgi teatrlarning kelib chiqishi, ularning shakllanish bosqichlari hamda
insoniyat madaniyatidagi o‘rni yoritilgan. Qadimgi Yunon va Rim teatrining o‘ziga xos jihatlari tahlil qilinib,
ularning bugungi zamonaviy teatr san’atiga ko'rsatgan ta’siri ko‘rsatib o‘tiladi. Dastlab dinly marosimlar va
mifologik rivoyatlardan vujudga kelgan qadimgi teatr, keyinchalik inson ruhiyatini, ijtimoiy hayotni va falsafiy
g‘oyalarni ifodalovchi badiiy maydonga aylanganligi, qadimgi teatrlarning sahna qurilishi, aktyorlik san’ati va
dramaturgik asoslari hozirgi teatr maktablari bilan giyosiy o‘rganiladi. Natijada, gadimgi teatr an’analari bugungi
teatr san’atining estetik, ramziy va falsafiy poydevorini yaratganligi ilmiy jihatdan asoslab beriladi.

Kalit so‘zlar: antik teatr, tragediya, komediya, satira, teatr arxitekturasi, aktyor.

DOI: https://doi.org/10.47390/SPR1342V5111Y2025N03

Kirish. Antik teatr deganda qadimgi yunon teatri hamda uning ta’sirida shakllangan Rim
teatri nazarda tutiladi. Ushbu teatrlar insoniyatning madaniy hayotida o‘ziga xos o‘rin egallab
nafaqgat ushbu xalglar madaniyatiga balki butun dunyo xalglarining madaniyatiga o‘z ta’sirini
o‘tkazgan. Miloddan avvalgi V asr Qadimgi yunon teatri o‘zining yuqori cho‘qqisiga yetadi va
ushbu jarayon miloddan avvalgi Il asrga qadar rivojlanishda davom etgan. Rim teatri esa

yunon teatri ta’sirida miloddan avvalgi III — II asrda paydo bo‘lib, eramizning IV - V asrigacha
faoliyatda bo‘lgan.

Tadqiqot metodlari. Ushbu maqola tarixiy tadqiqotlarning ilmiy obyektivlik, mantiqiy
izchillik, qiyosiy tahlil, xronologik izchillik kabi usullari asosida ilmiy akademik yondashuv
bilan yozildi.

Natijalar. Antik davrdan bizga san’at bobida ulkan meros qolgan. Antik olam
me’'morchiligi, haykaltaroshligi, adabiyoti va san’ati keyingi zamonlarda muttasil o‘rganish va
ergashish manbai bo‘lib keldi. Buni Uyg‘onish davrida ilk komediya va tragediyalarni
yaratishda antik davr mualliflarining asarlari namuna bo’lib xizmat qilganidan ham bilishimiz
mumkin. Keyingi davrlarda ham G‘arbiy yevropalik dramaturglardan Shekspir, Kornel, Shiller,
Gyote va boshqgalar antik davr teatr merosi boyliklariga faol murojaat qilib kelganlar.
Gauptman, ONil, Sartr, Anuy va boshqa dramaturglar ham antik syujet va obrazlardan keng
foydalanganlar [1. -B. 8].

Zamonning ijtimoiy-siyosiy hayoti bilan bog'liglik insonga, uning ma’naviy yetukligiga
digqat-e’tibor, yunon eposi va lirikasining eng yaxshi yutuqlaridan foydalanish — bularning
hammasi Afina teatrining ulug‘vor g‘oyalar va ajib badiiy shakllar teatri bo‘lishini belgilab berdi.
Zo'rlik va zulmning har qanday ko‘rinishiga qarshi norozilik, el-yurtni jo‘shqin sevish, fuqarolik
va insonparvarlik e’tiqodlarini ulug‘lash singari g‘oyalar taraqqiyparvar insoniyatga uning
tarixida hamma zamonlarda hamroh va tushunarli bo‘lib kelgan. Shu boisdan ham antik drama
gahramonlarining kurashlari, g‘am-anduhlari hozirgi tomoshabinlarni ham hayajonga solib
keladi.

Qadimgi Yunon teatr janrlari yunonlarning e’tiqodidan kelib chiqib shakllangan. Bu kabi
janrlarga tragediya, satira, komediya yorqin misol bo‘la oladi. Hosildorlik ma’budi Dionis
sharafiga bag‘ishlangan marosimda qo‘shiglar va o‘yinlarda marosimning iztirobli, noxush
tomonlari tragediyada, kulgili tomonlari komediyada aks ettirilgan. Satira esa o‘rta janr
hisoblangan.

Yunon tragediyasining kelib chiqishi tragediya va komediya so‘zlari orqali ham
oydinlashadi. Tragediya so‘zi ikki yunon so‘zidan tarkib topgan: tragos — “echki” va ode —
“qo‘shiq”, ya'ni “echki qo‘shig'i” demakdir. Bu tushuncha yana bir bor Dionisning yo‘ldosh va
hamrohlari — satirlar echki tuyoqli maxluqlar taxlitida tasavvur etilganligini ko‘rsatadi.
Komediya so‘zi komos va ode so‘zlaridan kelib chiqqan. Komos — bu Dionis sha’niga atalgan
qishloq bayramlarida masxaraboz va qiziqchilarning shirakayf bo‘lib, bir-biridan kulib,
go‘shiglar aytib namoyish qilib yurishlarini anglatgan. Demak, komediya so‘zi “komos qo‘shig’i”
degan ma’noni anglatadi.

Yunon tragediyasi, odatga ko‘ra, har bir yunonga yaxshi tanish bo‘lgan mifologiya
syujetlariga asoslangan. Shu bois tomoshabinni vogeaning o‘zi emas, balki muallifning ma’lum
rivoyatni qanday talqgin etganligi, ganday ijtimoiy va axloqiy muammolarni olg‘a surganligi
qizigtirgan. Dramaturg rivoyat bahonasida zamonaviy siyosiy hayot masalalarini olg‘a surishi
va o0zining axloqiy, falsafiy va diniy qarashlarini yaratishi lozim edi. Eramizdan avvalgi V asrda
yuzaga kelgan attika komediyasi 0z mohiyatiga ko‘ra siyosiy komediya bo‘lgan. Unda hamma
vaqt siyosiy tuzum va Afina davlatining tashqi siyosati, yoshlarni tarbiyalash, adabiy kurash
kabi masalalar olg‘a surib kelingan [1. -B. 9].

Yunonistonda teatr hosildorlik ma’budi Dionisga bag‘ishlangan marosimlarida dunyoga
kelib, Afina quldorlik demokratiyasi gullagan davrda ming-minglab fugarolar uchun axloqiy va

ma’naviy tarbiya maktabi vazifasini o‘tagan. Yunonlar sig‘imi keng, usti ochiq mahobatli
teatrlar qurgan edilar. Teatr tepalik yon bag'riga yarim-doira shaklida qurilgan bo‘lib, uning
tomoshabinlar o‘tiradigan joyi teatron, ostki qismi bilan tutashib yarim doira bunyod etuvchi
maydon orxestra deb atalgan bo‘lib bu yerda aktyor tomosha ijro etgan va orxestraga tutash
qurilma skenada esa aktyor kiyinadigan joy bo‘lgan [2. -B. 6].

Teatr tomoshalari davlat himoyasidagi muhim siyosiy va tarbiyaviy tadbir va
choralaridan biri hisoblangan.

Ikkinchidan, dramaning yuzaga kelishi bevosita Dionis marosimlari bilan bog'liq
bo‘lganligi tufayli bu tomoshalar shu ma’budning sharafiga yil sayin uch marotaba
o‘tkaziladigan va bir necha kunlab davom etadigan bayram paytlarida namoyish qilingan.
Yunonlar mazkur tomoshalarga shunchaki bir ermak deb emas, balki muhim diniy bayram deb
garaganlar va bu bayramlarni imkon qadar tantanali o‘tkazishga tayyorlanib, deyarli
hammalari teatr tomoshalariga kelishga oshiqqanlar.

Dastlabki davrlarda teatr o‘yinlari bepul ko‘rsatilgan. Keyinchalik, chiqimlarning
ko‘payib ketganligi sababli, tomoshalar pullik qilingan, kambag‘allarga ma’lum miqdorda
hukumat pul to‘laydigan bo‘lgan [3. -B. 108].

Teatr ko‘rinishi ochiq havoda dumaloq maydonchada berilgan. Ochiq va katta teatrda
aktyorlar mimikasi va kiyimlarini aniq ko‘rib bo‘lmas edi. Shu boisdan aktyorlar sahnaga uzun
tantanali kiyim va niqoblarda va aktyor gavdasini baland qilish uchun baland poshnali oyoq
kiyimlarda chiqar edilar. Teatr tomoshalari mart oyining oxiri aprel oyining boshlarida
ko‘rsatilar edi [5.-B. 280].

XIX-XX asrlarda Yevropa sahnalarida antik dramalar muntazam ko‘rsatilgan. Bugungi
kunda ham antik davr dramalarining o‘rni baland. Antik dramaturglar asarlari sobiq sho‘ro
teatrlari repertuarida ham keng o‘rin tutib kelgan: masalan, 1918-yili Petrogradda Yu. Yuryev
tomonidan tashkil etilgan “Fojialar teatri” Sofoklning “Shoh Edip” asari bilan ochilgan, 1957-yili
Shata Rustaveli nomli gruzin teatrida, 1969-yili Hamza nomli O‘zbek akademik teatrida
yaratilgan “Shoh Edip” spektakllari yirik badiiy vogealarga aylandi [1. -B. 8].

Rim teatri esa biroz keyinroq shakllangan bo‘lib birinchi teatr tomoshasi miloddan
avvalgi 240-yilda namoyish etilgan. Bu Rimga Yunonistondan qul sifatida keltirilgan adib Liviy
Andronik tomonidan lotinlashtirilgan Gomerning “Odisseya” asari edi. Rimda komediya,
ayniqsa katta shuhrat qozongan. Yangi yunon ya’ni Attika komediyasi va rim xalq dramasi
janrlari asosida dunyoga kelgan komediya san’ati kamchilik va qusurlarning fosh etilishi,
hayotiy va ommabopligi bilan xalqda katta qiziqish uyg‘otib kelgan. Rimda tragediya janrining
taraqqiy topishida yunon tragediyalari, aynigsa Evripid asarlari namuna bo'‘lib xizmat qilgan.
Yunoniston va Rim kechirgan ijtimoiy tuzum va madaniy taraqqiyot darajasi bir-biridan farq
gilar edi. Rimliklar yunon adabiy nusxalarini qayta ishlashda ularning fojiaviylik,
dabdabadorlik jihatlarini alohida bo‘rttirib ko‘rsatishga e’tibor berganlar. Sahna san’ati va teatr
me’'morchiligi sohasida Rimda ko‘pgina yangiliklar paydo bo‘ldi: toshdan ishlangan ilk teatr
binolari qad ko‘taradji, tragiklardan Ezop, komik Rossiy kabi antik zamonning yirik aktyorlari
yetishib chiqadi [2. -B. 36].

Rim teatri madaniy hayotning zaruriy qismiga aylangan edi.Tragediya va komediyalarda
havaskorlar emas, balki professional artistlar ishtirok etganlar. Ular aktyorlar deb atalgan. Rim
aktyori qullikdan qutulgan yoki quldan chiggan bo‘lib, yunon aktyoridan past ijtimoiy mavqeda
turgan. Buning sababi shunda ediki, Rim teatri Dionis marosimi bilan bog‘liq yunon teatridan

farqli o‘laroq, marosimlardan xoli, deyarli butunlay dunyoviy muassasa sifatida dunyoga kelgan
edi. Yunonistonda aktyorlik kasbiga mo‘tabar kasb tarzida qaralgani holda Rimda tahgqirli kasb
sifatida qaralgan. Shunga qaramay, Rimda xalgning hurmat-e’tiboriga sazovor bo‘lgan
aktyorlar ham yetishib chiggan [1. -B. 32].

Imperator Oktavian Avgust teatrning ijtimoiy ahamiyatini tushunib, uni har tomonlama
rivojlantirishga yordam ko‘rsatadi. U fugarolarni davlatga sodiqlik ruhida tarbiyalashda yunon
tragediyasining alohida ahamiyat kasb etishini kozda tutib, Rim sahnasida, awalo, shu
tragediya turini tiklash maqsadini olg‘a surdi. Atoqli Rim shoiri Goratsiy “Poeziya ilmi”
risolasida Avgustning shu sa’y-harakatini ifodalab bergan. Goratsiy ushbu risolada rimlik
shoirlarga yunon tragediyasini sahnaga qaytarishni taklif etadi. Oddiy, ixcham voqeali va uch
aktyor hamda xor ishtirok etuvchi yunon tragediyasi shoirga ma’qul tushib qolgan edi. Goratsiy
Avgust fikrini quvvatlab, san’atning g‘oyaviy teran, mazmunan o‘tkir bo‘lishi zarurligi qoidasini
olg‘a suradi. Uning ta’kidlashicha, bir tomondan, shoir fugarolarning tarbiyachisi va murabbiysi
bo‘lganidan u yuksak bilimdon bo‘lmog‘i lozim; ikkinchidan, uning san’ati go‘zal bo‘lishi uchun
uni tomoshabinga havola etishdan awal obdon ishlovdan o‘tkazishi, har tomonlama
mukammallik darajasiga chiqarishi lozim. “Poeziya ilmi” asari XVII asr fransuz klassitsizm
nazariyasining shakllanishida muhim ahamiyatga ega bo‘ldi [1. -B. 37].

Rimda madaniyat va san’atning barcha turlari o‘ziga xos tarzda rivojlanib borib, 0z davri
mohiyatini aks ettirgan. Eramizning asrlariga kelib Rim madaniyatining tushkunligi kuchayadi
va varvarlar tomonidan uning 476-yilda bosib olinishi bilan Rim madaniyatining rivojlanishi
ham barham topadi. Eramizning [V-V asrlaridagi antik madaniyat arboblari va muxlislari uning
tushkunlikka yuz tutishining oldini ola bilmagan bo‘lsalar-da, ularning zo‘r berishi tufayli antik
madaniyat xazinasi kelgusi avlodga meros qolgan [4. -B. 68].

Xulosa. Qadimgi teatr insoniyat madaniyatining eng qadimiy va muhim san’at
turlaridan biri bo‘lib, u diniy marosimlar, mifologik rivoyatlar va ijtimoiy hayotdan oziqlangan
holda shakllandi. Yunon va Rim teatrlarining sahna qurilishi, aktyorlik san’ati hamda
dramaturgiyasi keyingi asr teatrlarining rivojlanishiga asos bo‘ldi. Antik davr teatrlarida ilgari
surilgan falsafiy, axloqiy va estetik g‘oyalar bugungi zamonaviy teatr san’atida ham oz aksini
topmogqgda. Shu bois gadimgi teatr inson tafakkuri va san’at taraqqiyotining poydevori sifatida
jahon madaniyatida beqiyos o‘rin egallaydi.

Jumladan bugungi kunda ham ushbu davr madaniyati ta’siri ostida ko‘plab teatr
ko‘rinishlari sahnalashtirilmoqda va bu esa shuni ko‘rsatadiki ushbu antik madaniyatlar
kishilik tarixida o‘ziga xos muhim o‘rin egallagan bo‘lib insoniyat tarixida o‘zining beqiyos
o‘rniga ega bo‘lib qolmoqda. Rim teatri yunon madaniyatidan namunasi olish orqali paydo
bo‘lgan bo‘lsa ham unda rimliklarning kundalik hayoti va boshqa ko‘plab maishiy masalalarini
namoyish eta oldi va yunon teatridan mustaqil tarzda ajralib chiqa oldi.

